
 ارُدو ڈائجسٹوں میں سلسلہ وار کہانیوں کی روایت

Abstract: 

Digests played a pivotal role in promulgation of literature. This kind of magazines has 

widely been published throughout the world in different languages. Digests are 

commonly considered to present mysterious, suspense and adventure stories. 

Sequentially stories that have been published in different digests in many episodes for 

a continuous long period. In1970 Sab Rang digest introduced this kind of stories which 

were liked very much. Digests like Jasoosi, suspense, Imran series, sarguzasht, Dar etc. 

provided a platform for these stories. Ibn.e.Safi is famous for his suspense stories. 

Shakeel Adel Zada, Shokat sidiqui, Anwar sidiqui,Aqleem Aleem and Muhai ud Din 

Nawab are some famous story writers.Devta, shikari, mafroor, jangloos, sadion ka 

beta,taghoot, gumraah, madaari, aqabla, amber bail and Bazar etc. sequentially 

published in many episodes. These stories promoted literature and the people of all 

walks of life eagerly read these stories. Social, economic, national, and international, 

suspense, horror, love, crime and punishment have been the main topics of these 

stories. 

Keywords:  Digests, sequentially stoties, sab rang, suspense, jasoosi, Shakeel Adil 

zada, Ibn.e.safi,Muhai ud Din Nawab,anwar sidiqui, Bazigar 

کہنا، سننا، سنانا اور اس سے لطف اٹھانا انسانی جبلت میں  شامل رہا ہے۔انسانی زندگی کا ایک حسین دور بچپن کا زمانہ ہے  کہانی 

جن کا اثر  ،جب انسان شعور و لا شعور کی منازل سے گزر رہا ہوتا ہے۔عہد طفلی میں دادی ،نانیاں دلچسپ اور سبق آموز کہانیاں سناتی ہیں 

رے تحت الشعور کا حصہ بنا رہتا ہے۔شعور کی اسی پختگی کو مدنظر رکھتے ہوئے کہانیوں کےواقعات کو عمر اور ذہنی پختگی کے پوری زندگی ہما

دیوتاوں ،جن،پریوں اور چڑیلوں کا ذکر اور انَ دیکھی دنیا  کا  بیان  مطابق ترتیب دیا  جاتا ہے۔ابتدائی کہانیوں میں مافوق الفطرت قصے،دیو 

یتے ہیں۔یوں کہانی کی ابتدا  زبانی قصوں سے ہوئی اور  اس  کی روایت سینہ بہ سینہ منتقل ہوتی  رہی۔ اگرچہ بہت سی کہانیوں کے زیادہ مزہ د

تخلیق کاروں کے حتمی نام شوشہء گمنامی میں ہیں، مگر یہ کہانیاں اپنے دلچسپ اور سب آموز واقعات کی بدولت صدیوں سے سنی سنائی جا 

کے نقشے پر آبادی موجوده انبوہِ انسانی کے مقابلے میں نہ ہونے کے برابر تھی،تب بھی لوگ اپنے وقوع پذیر ہونے  رہی ہیں۔جب دنیا

والے واقعات سے باخبر  رہتے تھے۔روزمرہ  معمولات کی کامیابیوں کی روداد  ایک دوسرے کو سناکر انہیں لطف آتا تھا۔کہانی کی تعریف  

انگریزی ۔نی کے لیے قصہ،داستان ،ناٹک،من گھڑت بات،واقعہ کی رودادکے الفاظ مستعمل  رہےہیںمختلف حوالوں سے کی گئی ہے۔کہا

 زبان میں اس کا مترادف لفظ سٹوری آتا ہے جبکہ عربی میں 'القصہ' کا لفظ آتا ہے۔

 ذیل میں کہانی کی مختلف حوالوں سے کی جانے والی تعریفیں دی گئی ہیں۔

 درج ذیل معانی  ملتے ہیں: فرہنگ تلفظ"  میں کہانی کے"  

ئی یا ہو"افسانہ،من گھڑت قصہ،کتھا،ڈرامے کے واقعات ،خاکہ یا پلاٹ ،گزری  

 ( 1بھولی ہوئی بات۔")

 اظہر اللغات میں کہانی کی تعریف یوں کی گئی ہے:

 (۲"قصہ،حکایت،داستان،سرگذشت،بیتی بات،ذکر،بیان،کتھا")

 یوں دی گئی ہے:نسیم  اللغات  کے مطابق کہانی کی تعریف  

 نا،کہانی"قصہ،داستان،فضول اور لغویات۔۔۔کہانی جوڑنا،قصہ بنانا،افسانہ جوڑ

 ( 3کہنا،داستان سنانا،قصہ بیان کرنا،فرضی حال سنانا۔۔۔")

 اسی طرح "فیروز اللغات " میں بھی  کہانی کی بابت مذکورہ بالا سے ملتی جلتی تعریف ملتی ہے:

 (4،بیان،سرگذشت،گزری ہوئی بات")ِِ"حکایت،قصہ،داستان،افسانہ،ذکر

 ریختہ اردو ڈکشنری میں کہانی کی تعریف ان الفاظ میں ملتی ہے:

،بیتی قصہ،افسانہ،داستان،حکایت،زندگی کا کوئی واقعہ یا واقعات،سر گذشت”

 (۵ہوئی بات،حال احوال۔۔۔")

محاورےکے طور پر استعمال ہوتا ہے۔مذکورہ بالا  ساتھ  "کہانی جوڑنا ،کہانی بنانا یا کہانی گھڑنا"ساتھ کہانی کی تعریف کے  

وں کا جائزہ لیا جائے تو کہانی کی کوئی بھی حتمی تعریف نہیں کی جاسکتی اور یوں اس کامفہوم ایک وسیع تناظر میں ہمہ جہت بن جاتا

ف

 
 تعری

مہ زیب تن کر لیتی ہے۔جب کوئی شخص  کسی واقعے ہے۔کہیں ہمیں کہانی اور قصہ ہم پلہ ملتے  ہیں تو  کہیں یہی کہانی کتھا  یا سرگذشت کا جا

کہانی  کو بیان کرتا ہے تو کہانی کسی روداد کی شکل میں سامنے آتی ہے۔کوئی اس کو ہلکے پھلکے ڈرامائی انداز میں ہمارے سامنے پیش کرتا ہے تو

ا  ناٹک کا روپ دھار لیتی ہے۔جب کوئی قصہ کہانی یا واقعہ طوالت اختیار کرلیتا ہے تو اسے

 

 ب
سی

ف

ن
 داستان کا نام دے دیا جاتا ہے۔اگر اسے 

مختصراور جامع پیرائے میں پیش کیا گیا  ہو تو اسے ناول کا نام دے دیا جاتا ہے ۔اس سے مختصر کینوس کی حامل کہانی افسانہ بھی کہانی 

ہونے والی سلسلہ وار کہانیوں کی بھی ہے ہے۔کہانی کی ایک اور شکل ڈراما بھی ہے۔اسی تناظر میں کہانی کی ایک شکل ڈائجسٹوں میں شائع 

جنہوں نے خوب پذیرائی حاصل کی۔ان کہانیوں میں داستان جیسی طوالت اور مافوق الفطرت عناصر کو ایک نئے انداز میں ڈھال کر اس 

جادو جیسے موضوعات پیش میں دلچسپی کا عنصر شامل کر دیا گیا ہے۔ان میں سے بیشتر کہانیوں میں دیو مالائی،ماورائیت،طلسمات اور کالے

 کئے گئے۔ان سلسلہ وار کہانیوں کی عوامی پذیرائی کا اندازہ اس امر سے لگایا جا سکتا ہے کہ ڈائجسٹ ادب پڑھنے والوں کی تعداد ادب عالیہ

پڑھتے ہیں۔ قصہ کے قارئین سے کئی گنا زیادہ ہے۔پاپولر ادب کو ایک عام قاری سے لے کر اعلی تعلیم یافتہ طبقہ،سبھی ذوق و شوق سے 

 گوئی کے فن کی بابت ارتضی کریم اردو فکشن کی تنقیدمیں رقم طراز ہیں:

ان کا   ہیںپنپتے"قصہ گوئی کوئی نیا فن نہیں قصے  تہذیبی قدروں کے ساتھ چلتے اور 

ہے جتنی  ہی قدیم ارتقا بھی تہذیب انسانی کے زیر اثر ہوتا ہے چنانچہ قصہ گوئی اتنا

 (6)خود انسانی تہذیب"

اس اقتباس کی رو سے کہانی  فن قِصہ گوئی ہے اور تہذیب انسانی کے ساتھ اس کا گہرا تعلق ہے۔قصے کہانیوں میں جہاں  

وید اپنی کتاب  ۔عرفان جادلچسپ واقعات کو فرضی جامہ پہنا کر بیان کیا جاتا ہے وہیں  ان میں تہذیبی عکاسی بھی موجود ہوتی ہے

 ور پیٹر سٹراب کے حوالے سے لکھتے ہیں: ''دروازے" میں امریکن دانش 

جودہ "امریکن دانش ور پیٹر سٹراب اپنی کتاب"ایڈگر ایلن پو سے لے کر مو

ش ں کی تلاپاپولر ادب" میں لکھتا ہے"ہرثقافت سے تعلق رکھنے والا انسان کہانیو

 میں رہتا ہے، سرد ہواؤں اور جلتی لکڑی کے دھوئیں کی آمیزش سےمہکتی

 کو چھیڑتی ہیں۔۔۔واکہانیاں۔یہ کہا

ِ

قعاتی نیاں ہمارے اندر ایک مخصوص حِ

 کوصرف فکشن کے

ِ

 تسلسل تخلیق کرنے اور خیالی خاکہ ایجاد کرنے کی حِ

ل ور بے مثاذریعےبیان کیا جا سکتا ہے۔کہانیاں تخلیق کرنا انسان کی سرشت ہے ا

 ( 7خوبی بھی جو صرف انسان کو دی گئی ہے")

گویا کہانی تہذیب کی ترویج کا ایک موثر ذریعہ بھی بن جاتی ہے۔تہذیب اور کہانی ساتھ ساتھ چلتے ہیں۔اس فن کا تعلق محض  

  کے مطابق: رتضی کریم کی تحقیقرہے ہیں۔ا کسی ایک علاقے یا   ملک و قوم سے نہیں بلکہ دنیا کی تمام تہازیب و تمدن کا منبع  یہی قصے کہانیاں

 کاو تمدن  تمام ممالک میں قدیم قصوں کی روایت ملتی ہے جو تہذیب "دنیا کے ان

ی اور منبع  ہیں۔ اہل یونان اس ضمن میں سامنے کی مثال ہیں ۔وہ صرف شاعر

 کہ  خیال ہےموسیقی کی دیویوں کے ہی پجاری نہ تھے بلکہ قصہ گو بھی تھے ۔ان  کا

 میں مہا ہے۔ ہندوستانیونان میں قصہ گوئی شاعری اور موسیقی سے بھی قدیم تر 

  اس سےعہدبھارت کا دور ایلیڈ سے تقریبا "پانچ سو سال پہلے کا عہد ہے۔ویدک 

ں توں،گیتوبھی قدیم ہے۔رامائن، وید اور مہا بھارت سب کی تعمیر و تشکیل مناجا

 (      8اور جادو ٹونے کے اشلوکوں سے ہوئی") 

 فیصلہ تو ممکن نہیں البتہ کہانی انسان کے وجود کے ساتھ  ہمیشہ جڑی رہی کہانی کی ابتدا کیسے اور کہاں سے ہوئی؟اس کا حتمی  

 ارتقائی مراحل طے سوم ہو کرموہے۔وقت کے ساتھ ساتھ اس کے بیانیے کا انداز بدلتا رہا ۔یہ مختلف اوقات و ادوار میں کئی ناموں سے 

۔ ہیںبانوں میں ہو چکے زکی مختلف   لوک  کہانیوں کے تراجم دنیاکرتی رہی۔ اردو میں کہانیوں کی تاریخ بہت قدیم ہے ۔ہندوستان کی بیشتر

 (9''ہماری بہت سی کہانیاں دس پانچ ہزار سال پہلے کی کہانیاں ہیں'')

کہانی کی روایت نہ صرف ہندی میں بلکہ دنیا کی دوسری زبانوں میں بھی ملتی ہے۔ان کہانیوں میں  انسانی کرداروں کے ساتھ  

 یوں بیان کرتے تقا کی کہانیکے دلچسپ قصے بھی بیان ہوئے ہیں۔وقار عظیم ،داستان سے افسانے تک،میں کہانیوں کے ارساتھ  جانوروں 

 ہیں

پنشد کے ق۔م میں لکھی گئی اور اُ  8۰۰"سنسکرت کی سب سے قدیم کہانی تقریبا 

نیاں وسیلے سے ہندی میں آئی ہے۔جانوروں کے متعلق  ہندوستان میں جتنی کہا

انہ مہا  ان میں یہ کہانی سب سے پرانی ہے۔۔۔کہانیوں کا دوسرا خزلکھی گئیں

م لیا کابھارت ہے جس میں اخلاقی نکات کی وضاحت کے لیے جا بجا کہانیوں سے 

تم بدھ سے گوکہانیاں ہیں،جو  ۵47گیا ہے، لیکن کہانیوں کا سب سے بڑا ذخیرہ وہ 

تقریبا   گئی ہیں اورجلدوں میں مرتب کی ۲۲منسوب کی جاتی ہیں۔ یہ کہانیاں 

  (1۰ق۔م کی ہیں۔یہ کہانیاں"جاتک"کہانیو ں کے نام سے معروف ہیں")۵۰۰

ن نےسابقہ امتوں آدنیا کی دیگر زبانوں میں بھی قصے کہانیوں کا سراغ ملتا ہےعربی زبان میں ان کی روایت ملتی ہے۔قر 

ان نے ہے۔خود قر ت سے عبرت حاصل کرنا بیان کی گئیکےحقیقی قصے بیان کیے ہیں، ان قصوں کی حکمت سابقہ امتوں کے واقعا

نیاں،جو دنیا کی  کی کہالیلہحضرت یوسف علیہ  السلام کے قصے کواحسنُ القصص )القران(قرار دیا ہے۔اس کے علاوہ عربی ادب میں الف 

 ہے۔  ملتیہر بڑی زبان میں ترجمہ ہو چکی ہیں۔انگریزی فرانسیسی اور فارسی زبانوں میں بھی کہانی کی روایت

بان میں مصری تہذیب جو دنیا کی قدیم ترین تہذیبوں میں سے ایک ہے، اسی ز’’

ریخ تحریر تا اس کی دنیا کی اولین کہانی )افسانہ(  جو  شاہ خافری کے عہد میں لکھی گئی

 (11ق م بتائی جاتی ہے'') 34۵9

   سفر طے کرکے آگے بڑھتا ہے۔    مصر ی تہذیب کے علاوہ دیگر تہازیب میں بھی کہانی کا ارتقاتاریخ کا 

تک کا زمانہ  اور جایونان میں پانچویں صدی قبل مسیح میں ایتھنز کہانیوں کا چرچا تھا’’

پ کی کہانیوں کو کلیلہ و دمنہ
 

   بیتالبھی یہی بیان کیا جاتا ہےجاتک اور ای

 ( 1۲پچیسی،طوطا کہانی اور الف لیلہ میں بھی شامل کر لیا گیا ہے")

 کی قدیم زبانوں میں کہانی کا ارتقا ہوتا رہا ہے۔جوں جوں انسانی آبادی بڑھنے لگی لوگوں کے باہمی روابط میں بھی یوں دنیا 

ور دراز کے سفر ہو
ُ
 ممالک کے نے لگے۔ مختلفاضافہ ہوا، ضروریات زندگی کی تکمیل کے لیے وسائل نے جنم لیا اس مقصد کے لیے   د

ایک یوں مر تھا۔اج ایک فطری نتیجے میں زبانوں کا تبادلہ ہوا جس کے ذریعے قصے کہانیوں کا اختلاافراد اور تہذیبوں کے ملاپ  کے 

ہن رکے ذریعے  دوسرے کے کلچر اور تہذیب و تمدن سے واقفیت  حاصل ہوئی۔تہذیبوں کے باہم ملاپ کے نتیجے میں کہانیوں

  ہیں:رتقا  کی بابت لکھتےسی زمانی اال ہوا۔سید عابد علی عابد کہانی کے سہن،تاریخ و ثقافت،رسوم و رواج ادب اور اخلاقیات کا تبادلہ خیا

"ظاہر ہے شروع شروع میں انسان نے جو کہانیاں کہی ہوں گی وہ بہت سادہ ہوں 

گی۔جوں جوں وقت گزرتا چلا گیا انسان کے شعور ذات میں اضافہ ہوتا چلا 

سی اور معاشرتی نظام گیا،انسانی روابط پیچیدہ تر ہوتے چلے گئے،اقتصادی،سیا

مختلف منزلوں سے گزر کرکہیں سے کہیں جا پہنچے،توں توں کہانیاں داستانیں بھی 

شائستہ،مہذب،پیچ دار اور صناعانہ ہونے لگیں۔انسان جن منزلوں سے گزر رہا 

 (13تھا اس کی تصویر کشی شروع کر دی" )

را۔ ان اصناف کی ترویج میں مختلف اداروں اور تحریکوں نے اہم کہانی نے اس زمانی ارتقا میں مختلف اصنافِ ادب کا روپ دھا 

عدہ داستان گو ر میں باقاکردار ادا کیا۔جس طرح داستان کا فروغ درباری سرپرستی کی بدولت ہوا۔عہدِ قدیم میں بادشاہوں کے دربا

  فورٹ ولیم کالجا تو یہ صنفقاعدہ آغاز ہوموجود رہتے تھے جو دلچسپ داستانوں سے لوگوں کو محظوظ کرتے تھے۔جب داستان لکھنے کا با

 عام اد داستانیں بھی منظراور طبع ز کے زیرِ سایہ یہ صنف ترقی کی منازل طے کرنے لگی۔کلاسیکی داستانوں کے اردو زبان میں تراجم کیے گئے

 پرستی میں خوب سرں کے کی  تحریکوپر آئیں۔داستان کے بعد ناول اور افسانے کی اصناف نے ترقی پسند اور حلقہء ارباب اہل ذوق جیسی

ں میں ہجرت کے اورافسانو ترقی کی۔ان اصناف نے سماجی اور معاشرتی  مسائل کو اجاگر کیا ۔آزادی کے بعد لکھے جانے والے ناولوں

 مسائل  کو موضوع بنا کر اس سے پیدا شدہ صورت حال کی تصویر کشی کی گئی۔

کہانیوں ایک مقبول عام سلسلہ ڈائجسٹوں کے ذریعے متعارف ہوا اور دیکھتے ہی دیکھتے عوام الناس مذکورہ بالا اصناف کے علاوہ       

  ۔ ار ادا کیاکے دلوں کی آواز بن گیا۔ان ڈائجسٹوں کی کامیابی میں سلسلہ وار شائع ہونے والی کہانیوں نے اہم کرد

نام سے شمس زبیری نے کیا۔بعد میں اردو ڈائجسٹ  اور  میں نقش ادبی ڈائجسٹ کے19۵-۵3پاکستان میں ڈائجسٹ ادب کا آغاز  

  عادل زادہ نے  انشاء کےء میں جون ایلیا،سیدمحمدعباس، ریئس امروہی اور شکیل19۵8سیارہ ڈائجسٹ نے بھی خاصی مقبولیت حاصل کی۔

نشا کا نام بھی عالمی ڈائجسٹ کر کے  اء میں 196۲نام سے ایک ادبی  رسالہ جاری کیا۔ اردو ڈائجسٹ اور سیارہ ڈائجسٹ کی مقبولیت کو دیکھ کر 

 شکیل ء کو1969نومبر 6۔ کرتے تھےاسے فکشن پر تبدیل کر دیا گیا۔ بہزاد لکھنوی اس میں کالی ماتا،اگیا بیتال جیسی ماورائی کہانیاں لکھا

لگ ڈائجسٹ شائع کیا جو اپنے ا اپنا ء کو سب رنگ کے نام سے197۰عادل زادہ  انشاء عالمی ڈائجسٹ سے الگ ہو گئے۔انہوں نے یکم جنوری 

یک لاکھ اکی اشاعت  معیار اور انفرادیت کی بدولت سب ڈائجسٹوں سے آگے نکل گیا۔ابتدائی پانچ سالوں کے دوران میں سب رنگ

جہ اپنے وکامیابی کی  نگ کیرل زادہ سب شماروں تک جاپہنچی جو بعد  میں ایک  لاکھ پینسٹھ ہزار شماروں کی ریکارڈ سطح پر پہنچ گئی۔شکیل عاد

 ایک انٹرویو میں یوں بتائے ہیں:

مگر سب  "سب رنگ" کے ابتدائی دو شمارے پانچ ہزار کی تعداد میں شائع ہوئے 

کاپیاں فروخت نہ ہو سکیں جس سے اخراجات پورے نہ ہوتے تھے۔ تیسرے 

 پانچ ہزار کا  رہا اور شمارے کو مکمل طور پر فکشن پر تبدیل کر دیا گیا  یہ تجربہ کامیاب

بک    کاپیاںکی تعداد میں نکلا اورسب پیاں فروخت ہو گئیں،چو تھا شمارہ چھ ہزار

ار نےبیس ہز گئیں۔یہ ایک ریکارڈ تھا کہ چھ  ماہ میں کسی ڈائجسٹ یا اردو رسالے

کی اشاعت حاصل کرلی،دوسرے سال بیالیس ہزار ،تیسرے سال ساٹھ ہزار 

تی  آگے جاکے قریب اور پانچ سال میں یہ تعدادایک لاکھ تک پہنچ گئی اور اس سے

 (14رہی")

ء کے شمارے میں پہلی مرتبہ شائع ہوئی۔اقابلا،سونا گھاٹ  کا 197۲ رنگ میں سلسلہ وار کہانیوں کا  آغاز "انکا "سے ہوا جو سب 

لیاس سیتا شن چندر،اپجاری،امبر بیل ،بازی گر ،جانگلوس جیسی سلسلہ وار کہانیاں شائع ہوئیں۔شوکت صدیقی  اسد محمد خان،کر

  العین حیدر،بہزاد لکھنو

  

 ن میں ڈائجسٹوں کابعد پاکستا ی،انوار صدیقی،شکیل عادل زادہ   ان کہانیوں کے لکھاری تھے۔اس کےپوری،قرت

س اور جاسوسی ڈائجسٹ1973اور جنوری 197۲ایک سیلاب امڈ آیا۔معراج رسول نے جنوری  

ف

بپی
س
ش

 جاری کئے جن میں ء میں بالترتیب 

س،پر اسرار،ماورائی ،طلسماتی،جرم وکئی معروف سلسلہ وار کہانیاں شائع ہوئیں ، ان  میں جا

ف

بپی
س
ش

 قسمتی اور تہذیبی ہر سزا،معاشر سوسی،

می لی کہانیوں کو عوا جانی واکے موضوعات پر کہانیاں شامل تھیں۔ان کہانیوں کو بھر پور عوامی پذیرائی ملی۔طلسماتی موضوعات پر لکھی

 کا ذریعہ ثابت ہنوں آسودگینے والی کہانیاں گویا تھکے ماندے ذپسندیدگی کی سند حاصل ہو چکی تھی۔ان اچھوتے موضوعات پر لکھی جا

 سٹائز طلسماتی ۔فرانز روٹنہوئے جو تخریب کے بعد تعمیر کا کام کرنے لگا۔اس قسم کا ادب شائع کرنے والے رسائل بے حدمقبول ہوئے

 ادب کےحوالے سے ایک جگہ لکھتا ہے:

  معاشرہیادہ مقبول رہا ہےجبطلسماتی ادب انسانی تاریخ کے ان ادوار میں ز’’

 ار جگہ بناتخریب کے عمل سے گزر رہا تھا،جب پرانی اقدار منہدم کر کے نئی اقد

د لیل کو ررہی تھیں۔ایسا ادب علامات کو اپنے اندر چھپائے ہوتا ہے۔یہ قائم د

 ( 1۵کرتا ہے،یا تو تبدیلی لے کر آتا ہے یا اس کی خبر لاتا ہے")

ءتک سب رنگ میں سلسلہ وار شائع ہوئی۔ ایسےشخص کی کہانی 1974ءسے جون 197۰کی کہانی نومبر ''انکا ِِِ''انوارصدیقی  

میں یہ  ۔وہ عدالتہےجس کے سر پردیوی کا سایہ ہے جو غیر معمولی طاقت)شکتی(کی مالک ہے۔اس شخص سے قتل کا جرم سرزد ہوتا 

 کئی پنڈت لیے حصول کے ی کا سایہ ہے،اس نے کیا ہے۔دیوی کےموقف اختیار کرتا ہے کہ  قتل میں نے کیا بلکہ میرے سر پر جس دیو

 اور سادھوؤں نے  جاپ رچائے،مگر  اپنی زندگیوں سے ہاتھ دھو بیٹھے۔ 

ء کے دورانیے میں سب رنگ میں سلسلہ وار شائع ہوتی 1974ءسے جون 197۲''اقابلا''  انوار صدیقی کی تخلیق کردہ کہانی جو جون  

اور کئی  سالوں   پھرتا ہےبر بن یوسف کی مہم جوئی کی داستان جو براعظم افریقہ کے ایک جزیرے میں بھٹکتارہی۔ایک عرب نوجوان جا

 ۔''طالوت''ایم۔اےہے بھر پور سےتک پِر اسرار دنیا کی سیر کر کے بالآخر حقیقی دنیا میں لوٹتا ہے۔پوری کہانی مافوق الفطرت واقعات 

س ڈائجسٹ میں قسط وار شائع ہو1976ءسے 1974راحت کی طبع زاد کہانی جو 

ف

بپی
س
ش

 ئی۔اس طلسماتی کہانی میںء کے دوران میں سلسلہ وار 

 ہے۔یہ خواہشات کس ن کی گئیانسان کے نفسانی خواہشات کے پیچھے بھاگنے اور ان کی تکمیل کے لیےکئی بھیس بدلنے کی دلچسپ روداد بیا

 سب جو ایک اور شاہکار کا کے قلم  کو بھی بھول جاتا ہے۔"امبر بیل" انوار صدیقیطرح  انسان  کو اندھا کر دیتی ہیں کہ وہ منصبِ انسانیت

 میں حالات کےء تک سلسلہ وار شائع ہوئی۔کہانی کاہیرو میر جمشید عالم198۰ء سےمارچ/اپریل 1974رنگ ڈائجسٹ میں جون 

ف

ِ

  کم سِ

کے گورکھ دھندوں   اور سیاستچھپے تاریک پہلوؤں کو دیکھتا ہےبے رحم تھپیڑوں کا شکار ہو جاتا ہے۔محلات کی چکا چوند کے باطن میں 

 یک شاہکار کہانی جو قلم سے اکےمیں خونی رشتوں کو قربان ہونے کا تماشا اپنی آنکھوں سے دیکھتا ہے۔''صدیوں کا  بیٹا  ایم۔اے راحت 

س ڈائجسٹ میں چھپتی رہی۔اس کہانی میں وقت کو استعا1983ءسے 1974

ف

بپی
س
ش

انسانی کے  ت اور تہذیبِرہ بنا کر کائناءتک سلسلہ وار 

 صدیوں پر محیط ارتقائی سفر کو خوبصورتی سے سمیٹا گیا ہے۔

ء تک ۲۰۰7ءسے 197۵''بازی گر''شکیل عادل زادہ کا طبع زاد شاہکار جو جولائی 

سلسلہ وار سب رنگ ڈائجسٹ کے صفحات کی زینت بن کر قارئین کے ذوقِ 

ہی میں  وہ حال   رہی''یہ کہانی ابھی نامکمل ہے اورمطالعہ کی بھر پور آبیاری کرتی

 کا فلمیک فیچر ااس کو مکمل کرنے کا ارادہ رکھتے ہیں اورعنقریب بازی گر کی کہانی 

 (16روپ دھارنے جا رہی ہے'')

 کی لکھی ہوئی کہانی بابرزمان کی روداد ،جواپنے پیاروں سے بچھڑ کرعمربھران کی تلاش میں سرگرداں رہتا ہے۔ ''مفرور'' اقلیم علیم 

نی و چراغ کی کہا ء سے مسلسل جاسوسی ڈائجسٹ میں سلسلہ وار شائع ہو رہی ہے۔ایک شریف اورخوشحال گھرانے کے چشم197۵جو 

نے  ہو کہانی اب تک شائعیہ کردہ تخلیقجوبے جا لاڈ پیار اورعیاشی کی وجہ سے بے راہ روی کا شکارہو جاتا ہے۔''دیوتا'' محی الدین نواب کی 

ء سے 1977نی فروری سال( جاری رہنے والی کہانی ہے۔یہ کہا33والی سلسلہ وار کہانیوں میں سب سے ضخیم اور طویل عرصے) مسلسل

س ڈائجسٹ میں قسط وار شائع ہوتی رہی ہے۔خونی رشتوں کی ہوسِ زرکا شکار بننے والے۲۰1۰جنوری

ف

بپی
س
ش

استان جو د نوجوان کی ء تک 

نی جو جاسوسی کہا جھنجھوڑنے والی دہ ضمیر کو ہتھیار بنا کرمحرومیوں کا بدلہ لیتا ہے۔"شکاری" احمد اقبال کی تخلیق کرٹیلی پیتھی کے علم کو اپنا

لے کرداروں ء کے دورانیے میں سلسلہ وار شائع ہوتی رہی ہے۔معاشرے کےلیے  ناسور بننے وا1997ءسے1983ڈائجسٹ میں 

  لے کر کم پڑھے لکھےفتہ طبقے سےن کی کہانی۔ڈائجسٹوں میں چھپنے والا  ادب اعلی تعلیم یاکےخلاف برسرِ میدان آنے والے  پرعزم نوجوا

ہ دلچسپی  کے مر،وہیں روز قاری کے لیے یکساں قابل تفہیم ہوتا ہے۔ان کہانیوں میں  جہاں ایک طرف سماجی مسائل پر لکھا جاتا ہے

ان کہانیوں  جاتا ہے۔کے ساتھ  بیرونی سازشوں کو بھی بے نقاب کیاموضوعات بھی شامل کیے جاتے ہیں۔جاسوسی کہانیوں میں تجسس 

اریت کا بیان  ان  ۔پر اسرہیںکے موضوعات میں بھی تنوع پایا جاتا ہے ۔ان میں ماضی کی داستانوں جیسے ما فوق الفطرت عناصر موجود 

 یادہ ہو۔مارکیٹ میں مانگ  ز ہے جس کی مارکیٹ میںکہانیوں کی پسندیدگی کی ایک خاص وجہ تھی۔پاپولر ادب گویا ایسی پراڈکٹ کی مانند

 جائے۔ مذکورہ بالا سلسلہ وار کہانیوں میں سے
ِ
ں بی صورت میں کئی مکتبوبیشتر کتا وہی چیز لانے کی کوشش کی جاتی ہے جو ہاتھوں ہاتھ ب 

  ہیں:اظہار اثر لکھتےسے بھی شائع ہوئیں جو  ان کی مقبولیت اور پسندیدگی کا منہ بولتا ثبوت ہے۔ اس ضمن میں 

 لیکن تین یوں تو مقبولِ عام ادب میں ہر موضوع پر کہانیاں لکھی جاتی ہیں”  

ہیں جو  کہانیاں موضوعات پر زیادہ کہانیاں شائع ہوتی ہیں ۔ پہلی مقبول قسم رومانی

 ور جاسوسیانسانی زندگی کا سب سے اہم حصہ ہوتی ہیں، دوسرا موضوع پر اسرار ا

 پُر میں۔تیسرے نمبر پر مافوق الفطرت کہا نیاں آتی ہیں جن  کہانیاں ہیں۔۔

 (17“)اسرارفضا پیدا کرکےقاری کی دلچسپی بڑھائی جاتی ہے۔۔۔

سلسلہ وار کہاینوں کے فروغ میں مختلف ڈائجسٹوں نے اہم کردار ادا کیا جن کی تعداد  درجنوں میں ہے۔اان کے ذریعے عام  

  ہیں:اکٹر انور سدید لکھتےالتے ہوئے ڈکرنا بھی تھا۔ ڈائجسٹوں کےآغاز،اہمیت اور ادبی  کردار پر روشنی ڈقاری کو ہلکی پھلکی تفریح فراہم 

کے مدیر صلاح الدین احمد اور “ادبی دنیا”۔۔۔آزادی سے قبل ماہنامہ”

کے مدیر مولانا حامد علی خان کو خیال آیا کہ اردو زبان و ادب کے “ہمایوں”

قارئین کی رسائی برصغیر میں شائع ہونے والے سب ادبی رسائل تک نہیں ہے 

مین قارئین ی اور اکثر اوقات ان رسائل میں چھپنے والے اعلیٰ پائے کے مضا

نے ہر ماہ اعلیٰ “ہمایوں”اور “ادبی دنیا”پوری توجہ حاصل نہیں کر سکتے۔چنانچہ

ا ََِ طویل 

 

 ب
سی

ف

ن
پائے کے منتخب ادبی مضامین کی مکرر اشاعت کا اہتمام کیا اور 

مضامین کو مختصر صورت میں پیش کرنے کی روش اختیار کی۔علمی و ادبی مضامین کو 

یہ اولین کاوشیں ہیں،جنہیں نہ صرف پسند کیا گیا کرنے کی “ ڈائجسٹ”اردو میں 

 (18) “بلکہ انہیں مقبولیت بھی حاصل ہوئی

ڈاکٹر انور سدید کی اس رائے کی روشنی میں رسائل کی اہمیت  ادب کے فروغ میں کسی طور بھی کم نہیں۔ا ن رسائل کے  

  کی ایک کثیر تعداد ،جن کی رسائی اعلیٰ ادب تک نہ تھی 

ف

ئ

 

 پڑھنے کا موقع میسر اموں وہ ادبدانہیں بھی  باآسانی اور سستے ذریعے قاری

 کی۔ایک طرف تو لیت حاصلآیا۔سلسلہ وار کہانیوں کے ضمن میں بھی بے شمار سلسلے ایسے ہیں جنہوں نے عوام الناس میں بے پناہ مقبو

فعت ن فراہم کیا۔راو ر عمدہ ساماکاقارئین کو تفریح ان ڈائجسٹوں نے نئے لکھنے والوں کو ایک بہترین پلیٹ فارم مہیا کیا تو دوسری طرف 

 ریاض اپنے ڈاکٹریٹ کے مقالے میں ان ڈائجسٹوں کی سلسلہ وار کہانی نویسوں کی بابت رقمطراز ہیں:

۔ان لیا۔۔۔ان اہل قلم حضرات نے اپنی تخلیقات کے لیے ڈائجسٹوں کا سہارا ”

اد کو    تعدکثیر ں نے لوگوں کی ڈائجسٹوں میں چھپنے والی کہانیوں،قصوں اور داستانو

تا چلا ہواپنی طرف متوجہ کیا،مختلف ڈائجسٹوں کی مانگ میں روزبہ روز اضافہ 

جُ ل ت میں
م

موں نا مختلف گیا۔اس کی وجہ سلسلہ وارچھپنے والی داستانیں ہیں۔جو ان 

کہ  سے چھپ رہی تھیں۔لوگوں کی دل چسپی اور پذیرائی سے صاف پتہ چلتاہے

ل چسپی ن سے دبھی جسے ہم مادہ پرستی کا دور بھی کہہ سکتے ہیں داستا دور جدید میں

 (19“)برقرار ہے

ان کہانیوں میں زندگی کے مختلف موضوعات کو  زیر بحث لا کر معاشرے کی اصل تصویر سامنے لانے کی کوشش کی گئی  

ر سے یہ سلسلہ وار کہانیاں کئی قسطوں میں شائع ہے۔معاشرتی مسائل کو اجاگر کرنا ان کی ایک اہم خصوصیت  رہی ہے۔طوالت کے اعتبا

جو داستانوی رنگ کی حامل بن گئیں۔جہاں ایک طرف ان سلسلہ وار کہانیوں نے قارئین کو ہلکا پھلکا ادب پڑھنے کا موقع فراہم کیا ہوئیں 

س،سزا و جز

ف

بپی
س
ش

ا،مہم جوئی اور دیگر معاشرتی وہیں ڈائجسٹ بزنس کو بھی آسمان کی بلندیوں تک پہنچا دیا۔تحیروتجسس،جاسوسی ،

موضوعات کو اجاگر کرنا  ان کہانیوں کی نمایاں خوبیاں ہیں۔ان کا داستانوی پیرائیہ بیان اس قدر دلچسپ ہوتا ہے  کہ قاری اس وقت تک 

قصہ در قصہ  ڈائجسٹ نہیں چھوڑتا ،جب تک کہانی کی قسط ختم نہ ہو جائے۔اگلے شمارے کی آمد تک قاری کی بے صبری دیدنی ہوتی ہے۔

ب ک کا خوبصورت استعمال  ہوتاہے۔کہانی کا  ہیرو مہم جوئی کرتا نظر آتا ہے۔ اپنے مقصد کےحصول کی خاطر اسے کٹھن ترین 

ف

ب کی

 

ت

کی 

حالات سے گزرنا پڑتا ہے۔مگر وہ ہمت کا دامن ہاتھ سے نہیں چھوڑتا، مشکلات کا مردانہ وار سامنا کرتا اور ان میں سے فتح یاب ہو کر 

کی فضاؤں میں واپس لے جاتی ہے۔ہیرو کی طرح دوسرے کردار بھی جاندار “داستانِ امیر حمزہ” آتا ہے۔ یہ ساری مہم جوئی ہمیںسامنے

ہوتے ہیں اور کہانی کے تسلسل کو کامیابی سے آگے بڑھاتے ہیں۔یہاں مافوق الفطرت عناصربھی موجود ہیں،کہانی کا ہیرو  مہم جوئی کرتا 

داستانوں  کی طرز پر جِن،بھوت،پریاں،دیوی ،دیوتاؤں کی موجودگی ان سلسلہ وار کہانیوں میں ہمیں ملتی ہے۔یہی  دکھائی دیتا ہے۔قدیم

 فک سمجھے جاتے تھے۔ان کرداروں کے ذریعے ہیرو کی غیبی مدد کا کام لیا جاتا تھا۔پُر اسرار،طلسماتی فضا
ی

ف

ی

ئ

ئ
 ،کالا عناصر قدیم داستان  کا جزو لا

یاں ہیں۔انوار صدیقی کی " سب رنگ " ڈائجسٹ میں سلسلہ وار شائع ہونے والی  ایک کہانی "اقابلا" ہے۔ اس جادو جیسے موضوعات نما

 کہانی کی پوری فضا پر طلسمات کا غلبہ ہے۔کہانی نگار نے بر اعظم افریقہ کے ایسے جزیروں کو کہانی کا موضوع بنایا ہے جہاں قدم قدم پر

   دیوتاؤں کی خوشنودی کا حصوں ہے۔کاہن موجود ہیں۔ان کی زندگی کا مقصد

غاروں میں گوشہ نشین ان کاہنوں نے خود کو ریاضت کے لیے وقف کر رکھا ہے۔کہانی کا ہیرو ہی نمایاں کردار ہوتا ہے۔جس   

تا جاکا  کردار بن و ہیر ت کی وجہ کا  نام سماعتوں سے ٹکراتے ہی کہانی کا پورا منظر آنکھوں کے سامنے گھوم جاتا ہےبعض کہانیوں کی شہر

  کہانی کو یاد رکھےو کی بدولتہے۔اکثر یہ بھی دیکھنےمیں آیا ہے کہ لوگ کہانی نگار کے نام تک سے واقف نہیں ہوتے مگر کہانی کے ہیر

م منے گھومہم جوئی سا ت اور اس کیکا نام سماعتوں سےٹکراتے  ہی کہانی کے ہیرو بابر زمان کا  سراپا،حالات و واقعا“ بازی گر”ہوتے ہیں

 کی بر بن یوسف الباقرساتھ جڑی جاجاتے ہیں۔اسی طرح امبر بیل کا نام سنتے ہی میر جمشید عالم کا تصور ذہن میں ابھر آتا ہے۔اقابلا کے

جیسی  ،اقابلا وغیرہگرموت کے سودا داستانِ سفر ہوا کے تازہ جھونکوں کی ماننددل و  دماغ کو معطر کردیتی ہے۔ان کے علاوہ دیوتا،شکاری،

 کا ؤ کہانی کی کامیابیر اس سے وابستگی اور لگالکھاری کے  نام سے زیادہ  ہیرو کے کردار کی وجہ  سے امر ہو گئیں او  کتنی ہی کہانیاں ہیں جو اپنے

  بھلے سےرناموں نام اور کا ل زادہ کےمنہ بولتا ثبوت ہے۔ صرف یہی نہیں بلکہ کہانی نگار کی کامیابی کا ذریعہ بھی بن گئی ہیں۔لوگ شکیل عا

ل کے کرداروں کے ذریعے خوب پہچانتے ہیں اور
ھ

 

ت ٹ

ں  دوسرے کہانی نویسویہی معاملہ واقف  نہ ہوں مگر وہ انہیں بازی گر ،بابر زمان اور 

ب کی عیت کے ادنو کے ساتھ بھی ہے۔ڈائجسٹ ادب  ایک عام قاری میں تفریح کے ساتھ ساتھ ادبی ذوق بھی اجاگر کرتا ہے۔اس 

 قاسم خورشید لکھتے ہیں:بابت 

می  کہ آد۔۔۔جاسوسی ناول تفریحی ادب کا بہترین موقع اس لیے ثابت ہو رہا تھا”

۔حالانکہ  ار تھابیزکسی نئی دنیا کی سیر کرنا چاہتا تھا۔ وہ اپنے سماج کی یکسوئی سے 

ہی ہیں رجاسوسی ناولوں میں قتل ،خون،پولیس،پستول اور بموں کی باتیں ہوتی 

ں کی  نے لوگوں کو ہمیشہ جوڑے رکھا۔ہم جو خواب فطری بندشومگر ایک تجسس

 حوالے کر وجہ سے پورا نہیں  کر پائے انہیں جاسوسی ناول کے جانبدار ہیرو کے

انہیں  جائے۔وہ دیا۔قاری نہیں چاہتا کہ اس کا ہیرو کبھی ناکام ہویا اس کا قتل ہو

 پورا بلکہ تھا ج کا تصور نہیںنئی دنیا کی سیر کرواتا رہا ہے۔اس کے سامنے چھوٹے سما

بتیں ملک اور کبھی کبھی وہ دوسرے ملک سے بھی جنگ کرتا ہے اور بہت سی صعو

 (۲۰“)برداشت کرنے کے بعد بالآخر کامیاب ہو جاتا ہے۔۔۔

م پیدا کرنے عوامی پذیرائی کا حامل یہ ادب ہر عہد،ہر تہذیب اور ہر زبان میں تخلیق ہوتا رہا ہے۔ادب کے میدان میں اپنا نا 

چکی تھیں۔یوں  ام تک پہنچوالے بیشتر ادبا کی تحریریں کتاب شکل میں آنے سے قبل، قسط وار ان رسالوں کے اوراق کی وساطت سے عو

مقام دینے سے  کثر لوگ وہان کے ادبی تعارف کےلیے یہ ایک بہترین پلیٹ فارم ثابت ہوئے۔سلسلہ وار کہانیوں یا ڈائجسٹ ادب کو ا

ر تحریروں کو دیتے ہیں۔حالانکہ اگر غور کیا جائے کتراتے ہیں

ئ

ائجسٹوں کی ڈبا نے لکھنا انہی  تو ان ادجو وہ ادب عالیہ کو یا بڑے ادبا کی دئ

 وساطت سے سیکھا۔عرفان جاوید اسی قسم کے اعتراضات کا مدلل جواب ان الفاظ میں دیتے ہیں:

 ہ ادب میںاور اسے سنجید"سلسلہ وار کہانیوں کے ناقدین ان کے معیار پر معترض 

ں کی شامل کرنے سے گریزاں رہے ہیں۔ایسے معترضین غالبا" سلسلہ وار کہانیو

 ئے۔دنیا شان دار روایات سے یا  تو ناوقف ہیں یا ان کو نظر انداز کردیتے ہیں

 ار چھپنےو ادب کے عمدہ ترین شاہ پاروں کا تذکرہ آئے تو چارلس ڈکنز کے ہفتہ 

 وک
ِ
رز"  والےناول"دا بپ

ئ

 

 

 نڈر ڈیوما کا " تھری مکسی ٹ

ف

گد
ب 
ل
 بئیر کافلاپیپرز"ا

ہ وار ما وار یا  "مادام بواری"اور آرتھر کانن ڈائل کا شرکاک ہومز سیریز،تمام ہفتہ

ئی  ٹالسٹارسالوں میں قسط وار شائع ہوتے رہے ہیں۔تاریخ کا اہم ترین  ناول لیو

دوستو   ہوتا رہا،اورء(شائع1877ءسے1873کا"اینا کارنینا"چار برس قسط وار)

ررکے لیے  ’’ وسکی کا عظیم ناول 
ج 

ف

 سٹ
می

 ءسے1879برادرذکرامازوف"رشین 

 (۲1ءتک سلسلہ وار لکھا جاتا رہا")188۰

دورِ حاضر میں کہ جب کہ کتب بینی کا رجحان کم ہوتا جا رہا ہے،ڈائجسٹ اپنی سابقہ روایات کے مطابق شائع ہو رہے ہیں۔ان  

۔کتابوں ہیں موضوعات کےنیاں آج بھی قارئین میں بے حد مقبول ہیں۔ سماج کو درپیش مسائل ان کہانیوں میں شائع ہونے والی کہا

فلم   مکمل ہو کر ایکی گر بہت جلدباز’’سے نکل کر یہ کہانیاں ڈرامہ سیریل اور فلم کی شکل اختیار کر رہی ہیں۔شکیل عادل زادہ کے بقول

 (۲۲کے روپ میں منظرعِام پر آنے والی ہے'')

 حقیقت ہے کہ ڈائجسٹوں نے ادب کی ترویج و ارتقا میں میں کلیدی کردار ادا کیا ہے۔ان کی بدولت ایک  
َ
یہ امر اپنی جگہ مسَل

میں اپنا نام  ر پھر ادب کی دیناغاز کیا اوطبقے میں ادب بینی کا ذوق و شوق پیدا ہوا ہے۔بہت سے نامور ادیبوں نے اسی پلیٹ فارم سے لکھنے کا آ

ت حاصل کی اور   سے شہریہیںم پیدا کیا۔اسی طرح ان ادیبوں کی بھی کمی نہیں جنہوں صرف اور صرف ڈائجسٹوں میں ہی لکھا اور و مقا

 ہے۔   یہی ادب ان کی مستقل پہچان بن گیا۔یوں ہر دورمیں  ادب کے فروغ میں ڈائجسٹوں نے اہم کردار ادا کیا

 حوالہ جات

 ۵74:ء،ص۲۰17فرہنگ تلفظ،،مرتبہ شان الحق حقی،ادارہ فروغ قومی زبان،پاکستان، ۔1

 86۰:۔اظہر اللغات،اظہر پبلشرز،لاہور،ص۲

 763:۔نسیم اللغات،شیخ غلام علی اینڈ سنزپبلشرز،لاہور،ص3

   1۰۵۰:۔فیروز اللغات اردو،فیروز سنز،لاہور،ص4

Rekhta Dictionary htt:/www.rekhtadictionary.com۵       

ی کریم،عکس پبلیکیشنز،لاہور،
ٰ

ف

ض

 

ن

  46،ص،۲۰19۔اردو فکشن کی تنقید،ار

 173،ص،۲۰17۔دروازے)خاکے(،عرفان جاوید،سنگِ میل پبلی کیشنز،لاہور،7

 4۔ اردو فکشن کی تنقید،ص،8

ی کریم،اردو اکا9
ٰ

ف

ض

 

ن

  83،ص،۲۰1۵دمی،دہلی،۔اردو میں پاپولر لٹریچر، روایت و اہمیت،مرتبہ ار

 3۰،ایڈیشن دوم،ص،1966۔داستان سے افسانے تک،وقار عظیم،اردو اکیڈمی،کراچی،1۰

 ۵۔ اردو فکشن کی تنقید،ص،11

 1۵۔ایضا"،ص،1۲

 498-497،ص۲۰۰6۔اصول انتقاد ادبیات،عابد علی عابد،پروفیسر،سنگ میل پبلی کیشنز،لاہور،13

 سہ پہر ۲:1۰ء،بوقت ۲۰۲۵جنوری، ۲8۔ شکیل عادل زادہ،انٹرویو،راقم الحروف،14

     173۔دروازے )خاکے(،عرفان جاوید،ص،1۵ 

 ۔ شکیل عادل زادہ،انٹرویو،راقم الحروف۔16

 11۔اردو میں پاپولر لٹریچر، روایت و اہمیت،ص،17

 3۵1،،ص199۲۔پاکستان میں اردو رسائل کی تاریخ،انور سدید،ڈاکٹر، اکادمی ادبیات ،اسلام آباد،پاکستان ،18

 ء،ص،۲۰1۲۔ پاکستان میں اردو  داستان،مقالہ برائے پی۔ایچ۔ڈی اردو،مخزونہ اسلامیہ یونیورسٹی،بہاولپور،19

 11۲۔ اردو میں پاپولر لٹریچر، روایت و اہمیت،ص،۲۰

 173۔دروازے)خاکے(،عرفان جاوید،ص،۲1

 سہ پہر ۲:1۰ء،بوقت ۲۰۲۵جنوری، ۲8۔شکیل عادل زادہ،انٹرویو،راقم الحروف،۲۲

